
GOUVENE CUOMO ANONSE VERIZON WIRELESS AKTIVE YON SIT SELILE 4G LTE PEMANAN NAN
MARGARETVILLE

Ranplase Sit Selilé Mobil ki Anplas depi Sekou pou Ouragan Irene

Jodi a, Gouvené Andrew M. Cuomo ak Verizon Wireless te anonse aktivasyon yon nouvo sit selilé nan
Vilaj Margaretville, pou bay sevis Verizon Wireless nan zon nan pou premye fwa. Nouvo sant lan pral bay
kominikasyon vokal san fil ak sevis done 4G LTE pou sitwayen yo, biznis yo, premye sekouris yo ak vizite
yo nan Margaretville ak nan zon ki toupre yo. L ap ranplase yon sit selilé ki monte sou kamyon, oswa
COLT, ki te anplas depi apre Ouragan Irene nan mwa out 2011.

Gouvene Cuomo di konsa, “Nouvo sit selile Verizon Wireless ki nan Margaretville se yon bon nouvél pou
sitwayen ak biznis zon nan pandan y ap kontinye rebati apre destwiksyon Ouragan Irene te lakoz depi
yon ane. Verizon Wireless ap bay sevis telekominikasyon enpotan pou amelyore operasyon biznis yo ak
lavi kliyan yo nan kominote a, epitou mwen di konpayi an mesi pou envestisman li kontinye ap fé nan
Pati NO New York.”

Chris Felix, Prezidan Rejyon No New York pou konpayi a, di konsa, “COLT te bay koneksyon san fil
enpotan nan Margaretville pandan anpil jou, semén ak mwa apre Ouragan Irene, pou ede nan efo sekou
a epitou pou ede sitwayen ak biznis zon nan rete konekte pandan yo t ap rebati kominote yo. Nouvo sit
sa a pral asire menm kliyan yo kontinye jwenn dénye sévis san fil ki pi fyab, tankou rezo 4G LTE premye
klas nou an.”

Nouvo sit Margaretville pral bay sitwayen ak biznis zon nan mwayen pou itilize denye aparéy san fil yo -
tankou telefon entelijan, akseswa entelijan, ak aparey machin-nan-machin - pou jwenn akse nan
Enténét; kontwole lavi yo ak biznis yo avek plis efikasite; transfere foto, mizik ak aplikasyon nan odinate
yo; epi egzamine medya sosyal ak 10t chwa amizman.

Yo te aktive yon nouvo sit selilé Verizon Wireless nan denye mwa fevriye a nan Prattsville, yon lot
kominote ki te pran gwo domaj nan ouragan an. Ansanm, de (2) sit yo reprezante yon envestisman
S1 milyon dola Verizon Wireless fé pou amelyore sévis telefon san fil nan zon sa yo apre dega
Ouragan Irene.

Touléde sit yo se pati plis pase $160 milyon dola Verizon Wireless te envesti nan amelyorasyon rezo a
toupatou nan Pati NO New York nan ane 2012. Sa se 12yém ane youn-apre-lot konpayi an te envesti plis
pase $100 milyon dola nan rejyon an. Envestisman nan rezo konpayi an nan Pati No New York totalize
kounye a plis pase $1,6 milya dola depi ane 2000. Konpayi an ap kontinye inogirasyon rapid rezo 4G LTE
li nan Pati No New York, epi | ap gen tout apwoch li toupatou nan peyi a avék 4G LTE nan mitan ane a.

Dezan apre lansman li, rezo 4G LTE Verizon disponib pou plis pase 273 milyon moun toupatou nan
Etazini — toupre 89 pousan popilasyon Etazini an. Pou jwenn plis enfomasyon sou rezo 4G LTE Verizon
Wireless, tanpri konekte sou enténét nan sitweb http://news.verizonwireless.com/news/
2012/12/verizon-wireless-4G-LTE-two-year-anniversary.html. Pou jwenn yon lis konplé mache 4G LTE,
tanpri konekte sou enténét nan sitweb www.verizonwireless.com/Ite.

HHH

W ap jwenn |ot nouvél nan sit web www.governor.ny.gov
Eta New York | Executive Chamber | press.office@exec.ny.gov | 518.474.8418

Haitian Creole



